
Солтүстік Қазақстан облысы әкімінің орынбасары                        
С.Ә. Аблалиевтің 
мемлекеттік спорттық және шығармашылық тапсырыс мәселесі жөніндегі баяндамасы

Құрметті Асхат Қанатұлы!
Құрметті депутаттар, жиынға қатысушылар!

2021 жылдың мамыр айынан бастап ҚР-да мемлекеттік спорттық және шығармашылық тапсырыс жобасы іске асырылуда.
Өңірде 5 жастан 17 жасқа дейінгі 99 мыңнан астам бала бар, оның ішінде 84 мың бала немесе 84,4%-ы балалар мен жасөспірімдер спорт мектептерінің (спорт басқармасы желісі бойынша 13 192 бала) және дене шынықтыру даярлау клубтарының, мектеп секцияларының (білім  басқармасы желісі бойынша 32 840 бала), мәдени ұйымдар қызметі есебінен (шығармашылық желісі бойынша 38 809 бала) тегін спорттық сабақтармен қамтылған. 
Биыл мемлекеттік спорттық тапсырыспен спорттың 19 түрі бойынша 2 730 бала (каратэ, дзюдо, таеквондо, бокс, еркін күрес және т.б.), шығармашылық тапсырыспен шығармашылық үйірмелердің 20 түрі бойынша 1 163 бала (би түрлері, режиссерлік өнер, кескіндеме және т.б.), барлығы 3 893 бала қамтылды. Осы мақсаттарға жергілікті бюджеттен 641,4 млн. теңге қаражат бөлінген (спорт желісі бойынша-423,4 млн. тг, мәдениет желісі бойынша-218 млн. тг.).
Спорт желісі бойынша «SoftDeCO» ЖШС және мәдениет желісі бойынша «SoftDeCO» ЖШС ақпараттық жүйесі арқылы «Қазақтелеком» АҚ-мен жан басына шаққандағы нормативтік қаржыландыруды жүзеге асыру бойынша қызметтерді көрсету туралы келісім шарттар жасалды.
 Бүгінгі таңда мемлекеттік спорттық тапсырыс пен шығармашылық тапсырыстың 47 жеткізушісіне 203,4 млн. теңге төленді (спорт желісі бойынша 147 млн.тг., мәдениет желісі бойынша 56,4 млн. тг.). Облыс бойынша  жеткізушілер алдында берешек жоқ.
 Бұл бағдарлама балаларды ақылы спорт секциялары мен үйірмелерден тегін спорт түрлеріне ауыстыруға мүмкіндік берді.
Бүгінгі күні кезекте шығармашылық тапсырыс желісі бойынша 1 133 бала, спорт желісі бойынша 1 562 бала тұр, оларда жалпы сомасы 281 млн.теңгеге қосымша қаржыландыру талап етіледі (жыл соңына дейін). Осыған байланысты, ҚР Мәдениет және спорт министрлігінің атына 641,4 млн. теңге сомасында республикалық бюджеттен қосымша қаржыландыру бөлу мүмкіндігін қарастыру туралы хат жолданды. (2023 жылғы 9 наурыздағы № 1.12-01/1735 шығ.). Бүгінгі таңда ҚР Мәдениет және спорт министрлігінен жауап түскен жоқ.
Осы бағдарламаны пайдалану кезінде мемлекеттік спорттық және шығармашылық тапсырысты іске асыруды жақсарту үшін бірқатар ұсыныстар бар:
1. Спорт түрлері бойынша көрсетілетін қызметтерді жеткізушілерге қойылатын талаптардың ең аз тізбесін бекіту (спорт түрлері бойынша зал мен спорт ғимаратының алаңы, материалдық-техникалық жарақтандыру, спорт түріне және жыл мезгіліне байланысты әрбір балаға арналған спорттық құрал-жабдық);
2. Мемлекеттік спорттық және шығармашылық тапсырыстың сапалы іске асырылуына және бюджет қаражатын тиімді жұмсалуына тексеруді жүзеге асыру үшін қоғамдық кеңестерді, үкіметтік емес ұйымдарды бекіту;
3. Ақпараттық жүйеде дәлелді себепсіз қатарынан 3 (үш) сабақты өткізіп алған кезде баланы шығармашылық үйірмеден біржақты тәртіпте шығаруды хабардар ету (мектеп демалысы, сауықтыру лагерьлерінде демалу кезеңін, мүмкіндігі шектеулі балаларды, мүгедектігі бар балаларды, ерекше білім беру қажеттіліктері бар балаларды оңалту іс-шараларынан және/немесе емдеуден өту кезеңін, сондай-ақ растайтын құжаттарды ұсынған кезде конкурстарға, фестивальдерге, жарыстарға, олимпиадаларға, оқу-жаттығу жиындарына қатысу – заңды өкілдің өтініші бойынша, санаторий-курорттық ұйымдарда болуын қоспағанда).
[bookmark: _GoBack]Спорттық және шығармашылық тапсырысты іске асыру тұрақты бақылауда.
